
Annotatsiya 

Raqamli iqtisodiyotning jadal rivojlanishida zamonaviy axborot texnologiyalari 

hal qiluvchi omil boʻlib, iqtisodiy oʻsishga katta taʼsir koʻrsatmoqda. Mazkur tadqiqot 

global va Oʻzbekiston tajribasi asosida AKT, internet, sunʼiy intellekt va elektron 

tijoratning iqtisodiy oʻsishga taʼsirini tahlil qilingan. Qiyosiy va statistik tahlil asosida 

axborot texnologiyalarining samarali qoʻllanilishi, mehnat unumdorligi va YIM 

oʻsishiga qoʻshgan hissasi ilmiy asoslangan. Tadqiqot yakunida raqamli 

transformatsiyani jadallashtirish boʻyicha amaliy takliflar ishlab chiqilgan. 

Kalit soʻzlar: raqamli iqtisodiyot, axborot texnologiyalari, internet, sunʼiy 

intellekt, AKT, iqtisodiy oʻsish, elektron tijorat, Oʻzbekiston, raqamli transformatsiya, 

innovatsiya. 

Аннотация 

Цифровые технологии играют ключевую роль в стремительном развитии 

цифровой экономики, оказывая значительное влияние на экономический рост. В 

настоящем исследовании проанализировано воздействие ИКТ, интернета, 

искусственного интеллекта и электронной коммерции на экономическое 

развитие на глобальном уровне и в контексте Узбекистана. Сравнительный и 

статистический анализ подтвердил вклад современных информационных 

технологий в повышение производительности труда и рост ВВП. В завершении 

предложены практические рекомендации по ускорению цифровой 

трансформации. 

Ключевые слова: цифровая экономика, информационные технологии, 

интернет, искусственный интеллект, ИКТ, экономический рост, электронная 

коммерция, Узбекистан, цифровая трансформация, инновации. 

Abstract 

Modern information technologies play a crucial role in the rapid development of 

the digital economy, significantly impacting economic growth. This study analyzes the 

influence of ICT, the internet, artificial intelligence, and e-commerce on economic 

development, both globally and within Uzbekistan. Comparative and statistical 

analyses confirm the contribution of information technologies to labor productivity and 

GDP growth. The study concludes with practical recommendations to accelerate digital 

transformation processes. 

Keywords: digital economy, information technology, internet, artificial 

intelligence, ICT, economic growth, e-commerce, Uzbekistan, digital transformation, 

innovation. 

KIRISH 

XXI asr boshida jahon iqtisodiyotida fundamental oʻzgarishlar roʻy bermoqda. 

Axborot-kommunikatsiya texnologiyalarining jadal rivojlanishi iqtisodiy 

munosabatlarning yangi shaklini — raqamli iqtisodiyotni vujudga keltirdi. Jahon banki 

maʼlumotlariga koʻra, 2024-yilda raqamli iqtisodiyot jahon yalpi ichki mahsulotining 

taxminan 15 foizini, yaʼni 108 trillion dollardan 16 trillion dollarni tashkil etgan [1]. 

Ushbu koʻrsatkich raqamli transformatsiyaning global miqyosda qanchalik chuqur 

kirib borganligini yaqqol namoyon etadi. 

Zamonaviy axborot texnologiyalari iqtisodiy osishning muhim omillaridan biriga 

aylandi. OECD tomonidan 2024-yilda eʼlon qilingan hisobotga koʻra, axborot-

kommunikatsiya texnologiyalari (AKT) sektori 2013-2023 yillar davomida oʻrtacha 

6,3 foiz osish suratini namoyon etgan boʻlib, bu umumiy iqtisodiyot osish suratidan 

uch baravar yuqoridir [2]. 2023-yilda ushbu sektor 7,6 foizlik rekord osishni qayd etdi. 

Xalqaro Telekommunikatsiya Ittifoqi (ITU) maʼlumotlariga koʻra, 2024-yilda 

dunyo boyicha 5,5 milliard kishi internetdan foydalanmoqda, bu jahon aholisining 68 

foizini tashkil etadi [3]. Internet foydalanuvchilari soni 2023-yilga nisbatan 227 million 

kishiga koʻpaydi. Ushbu statistik maʼlumotlar raqamli infratuzilmaning jadal 

kengayishini tasdiqlaydi. 

Tadqiqotning maqsadi raqamli iqtisodiyotning rivojlanishida zamonaviy axborot 

texnologiyalarining orni va taʼsir mexanizmlarini ilmiy asoslash, shuningdek 

Oʻzbekiston sharoitida raqamli transformatsiya jarayonlarini tahlil qilishdan iborat. 

ADABIYOTLAR SHARHI 

Raqamli iqtisodiyot va axborot texnologiyalarining iqtisodiy osishga taʼsiri 

mavzusida keng koʻlamli ilmiy izlanishlar olib borilgan. Pohjola axborot 

texnologiyalarining mehnat unumdorligiga taʼsirini tadqiq etib, rivojlangan va 

rivojlanayotgan mamlakatlar oʻrtasidagi farqlarni tahlil qilgan [4]. 

Niebel 59 ta mamlakatni qamrab olgan tadqiqotida AKT kapitalining iqtisodiy 

osishga tasirini tahlil qilgan [5]. Tadqiqot natijalari AKT va YaIM osishi oʻrtasida 

ijobiy korrelyatsiyani tasdiqladi. 

Yevropa Parlamentining tadqiqot xizmati  katta maʼlumotlar (Big Data) ning 

iqtisodiy taʼsirini oʻrganib, katta maʼlumotlar tahlilini qoʻllaydigan kompaniyalar 

unumdorligi 5-10 foizga oshishi mumkinligini aniqlagan [6]. 

MIT Sloan tadqiqotida Acemoglu suniy intellektning kelgusi 10 yil ichida 

umumiy omil unumdorligiga taxminan 0,7 foiz hissa qolishini prognoz qilgan [7]. Penn 

Wharton Budget Model esa generativ sunʼiy intellekt AQSh mehnat unumdorligini 

yillik 1,8 foizga oshirishi mumkinligini koʻrsatgan [8]. 

Xalqaro Valyuta Fondi sunʼiy intellektning global mehnat bozoriga taʼsirini tahlil 

qilib, rivojlangan mamlakatlarda ish oʻrinlarining 60 foizi sunʼiy intellekt taʼsiriga 

duchor bolishi mumkinligini aniqlagan [9]. 

Oʻzbekiston kontekstida Abdurakhmonov va Turaev raqamli transformatsiya 

jarayonlarini tadqiq etgan [10]. Ismailov raqamli iqtisodiyotning Oʻzbekiston 

YaIMidagi ulushini oʻrganib, 2020-2022 yillar orasida bu koʻrsatkichning 1,99 foizdan 

2,77 foizga osganligini aniqlagan [11]. 

METODOLOGIYA 

Tadqiqotda qiyosiy tahlil, statistik tahlil va tizimli yondashuv metodlari 

qoʻllanilgan. Maʼlumotlar manbai sifatida xalqaro tashkilotlarning rasmiy hisobotlari 

va statistik bazalari ishlatilgan. 

Tadqiqot 2020-2024 yillar davomidagi maʼlumotlarni qamrab oladi. Tahlil uchun 

AKT sektori osishi, internet penetratsiyasi, elektron tijorat hajmi, raqamli 

iqtisodiyotning YaIMdagi ulushi kabi asosiy koʻrsatkichlar tanlab olindi. 

Metodologik jihatdan tadqiqot uch bosqichda amalga oshirildi: xalqaro statistik 

maʼlumotlar yigʻildi va tizimlashtirildi; qiyosiy tahlil orqali turli mamlakatlar 

koʻrsatkichlari oʻrganildi; Oʻzbekiston misolida chuqur tahlil oʻtkazildi. 

TAHLIL VA NATIJALAR 

OECD maʼlumotlariga koʻra, AKT sektori jahon iqtisodiyotining eng dinamik 

tarmoqlaridan biriga aylangan. 2013-2023 yillar davomida OECD mamlakatlarida 

AKT sektori oʻrtacha 6,3 foiz osish suratini namoyon etgan [2]. 2023-yilda sektor 7,6 

foizlik rekord osishni qayd etdi. 

Mamlakatlar kesimida koʻrib chiqilganda, Buyuk Britaniya va Belgiyada AKT 

sektori osishi 2023-yilda 11 foizdan oshdi. Germaniya, Avstriya va Niderlandiya 10 

foizdan yuqori koʻrsatkichlarni namoyon qildi [12]. 

1-jadval. 

AKT sektori osish koʻrsatkichlari (OECD mamlakatlari, 2023)1 
Mamlakat AKT sektori osishi, foizda Umumiy iqtisodiyot osishi, foizda 

Buyuk Britaniya 11,2 0,3 

Belgiya 11,1 1,5 

Germaniya 10,5 -0,1 

Avstriya 10,3 0,1 

Niderlandiya 10,1 0,1 

OECD oʻrtachasi 7,6 1,6 

 

ITU Facts and Figures 2024 hisobotiga koʻra, 2024-yilda dunyo boyicha 5,5 

milliard kishi internetdan foydalanmoqda, bu jahon aholisining 68 foizini tashkil etadi 

[3]. Yuqori daromadli mamlakatlarda aholining 93 foizi internetdan foydalanadi. Past 

daromadli mamlakatlarda esa bu koʻrsatkich atigi 27 foizni tashkil etadi. 

2024-yilda global elektron tijorat bozori hajmi 10-26 trillion dollar oraligida 

baholangan [13]. Grand View Research malumotlariga koʻra, 2023-yilda global 

elektron tijorat bozori hajmi 25,93 trillion dollarni tashkil etgan va 2030-yilga borib 

83,26 trillion dollarga yetishi prognoz qilinmoqda [14]. 

Osiyo-Tinch okeani mintaqasi elektron tijorat bozorida yetakchi oʻrinni egallaydi 

va 2023-yilda bozorning taxminan 40 foizini tashkil etgan. Mobil qurilmalar orqali 

xaridlar 2024-yilda umumiy elektron tijoratning 73 foizini tashkil etgan [15]. 

Katta maʼlumotlar bozori jadal osish tendensiyasini namoyon etmoqda. Global 

katta maʼlumotlar tahlili bozori 2023-yilda 307,52 milliard dollarni tashkil etgan va 

2032-yilga borib 924,39 milliard dollarga yetishi prognoz qilinmoqda [17]. 

 
1 Manba: OECD Digital Economy Outlook 2024 [2] 

Penn Wharton Budget Model prognozlariga koʻra, generativ sunʼiy intellekt 

AQSh mehnat unumdorligini yillik 1,8 foizga oshirishi mumkin [8]. Acemoglu (2024) 

sunʼiy intellektning kelgusi 10 yil ichida YaIMga maksimal 1,8 foiz hissa qoʻshishini 

prognoz qilgan [7]. 

2-jadval. 

Sunʼiy intellektning iqtisodiy taʼsiri prognozlari1 
Manba Koʻrsatkich Prognoz qiymati, foizda 

Penn Wharton (2025) Mehnat unumdorligi Yillik 1,8 

Acemoglu/MIT (2024) YaIM osishiga hissa 10 yilda 1,1-1,8 

Goldman Sachs YaIM osishi 10 yilda 0,9 

IMF (2024) Taʼsir (rivojlangan) 60 foiz ish oʻrinlari 

IMF (2024) Taʼsir (rivojlanayotgan) 40 foiz ish oʻrinlari 

 

Oʻzbekiston raqamli transformatsiya sohasida sezilarli yutuqlarga erishdi. 2023-

yilda Oʻzbekistonda aloqa va axborot xizmatlari hajmi 32,2 trillion somga yetdi, bu 

2022-yilga nisbatan 24,6 foizga koʻp [20]. 

Raqamli iqtisodiyotning Oʻzbekiston YaIMidagi ulushi sezilarli osishni namoyon 

etdi: 2020-yildagi 1,99 foizdan 2022-yilda 2,77 foizga, 2024-yilda esa 5,5 foizga yetdi 

[10, 11, 21]. AKT xizmatlari eksporti 2020-yildagi 169,3 million dollardan 2022-yilda 

306 million dollarga oshdi. 

Internet penetratsiyasi sohasida ham ijobiy dinamika kuzatilmoqda. 2024-yil 

boshida Oʻzbekistonda 29,52 million internet foydalanuvchisi mavjud boʻlib, bu 

aholining 83,3 foizini tashkil etadi [22]. 2025-yil boshiga kelib bu koʻrsatkich 32,7 

million kishiga (87,2 foiz) yetdi [23]. 

Elektron tijorat bozori ham jadal rivojlanmoqda. 2024-yilda Oʻzbekiston elektron 

tijorat bozori hajmi 1,2 milliard dollarni tashkil etdi, bu chakana savdo bozorining 3,8 

foizini egallaydi [23]. 

3-jadval. 

Oʻzbekiston raqamli iqtisodiyoti koʻrsatkichlari dinamikasi2 
Koʻrsatkich 2020-yil  2022-yil 2024-yil 

Raqamli iqtisodiyot YaIM ulushi,  1,99 2,77 5,5 

Internet penetratsiyasi, foizda 71 78 87,2 

AKT eksporti, mln AQSH dollar 169,3 306 ~400 

Elektron tijorat, mlrd AQSH dollar 0,4 0,8 1,2 

Fintech foydalanuvchi, foizda 45 65 79 

 

 

XULOSA VA TAKLIFLAR 

Tadqiqot natijalari shuni koʻrsatadiki, zamonaviy axborot texnologiyalari raqamli 

iqtisodiyotning rivojlanishida hal qiluvchi ahamiyat kasb etadi. AKT sektori jahon 

iqtisodiyotining eng dinamik tarmoqlaridan biriga aylangan boʻlib, 2013-2023 yillar 

davomida OECD mamlakatlarida umumiy iqtisodiyotdan uch baravar tez osdi. 

 
1 Manba: Penn Wharton, MIT Sloan, Goldman Sachs, IMF [7], [8], [9] 
2 Manba: Ozbekiston Statistika agentligi, DataReportal, Trade.gov [11], [22[, [23] 

Global internet penetratsiyasi 2024-yilda 68 foizga yetdi, biroq 2,6 milliard kishi 

hali ham internetga ulanmagan. Elektron tijorat bozori global miqyosda jadal osmoqda 

va 2030-yilga borib 83 trillion dollarga yetishi prognoz qilinmoqda. 

Oʻzbekiston raqamli transformatsiya sohasida sezilarli yutuqlarga erishdi. 

Raqamli iqtisodiyotning YaIMdagi ulushi 2020-yildagi 1,99 foizdan 2024-yilda 5,5 

foizga oshdi. Internet penetratsiyasi 87 foizga yetdi. 

Tadqiqot asosida quyidagi takliflar ishlab chiqildi: 

1. Raqamli infratuzilmani rivojlantirish: qishloq joylarda keng polosali internetni 

kengaytirish, 5G tarmogʻini joriy etish, maʼlumotlar markazlari quvvatini oshirish. 

2. Raqamli savodxonlikni oshirish: taʼlim tizimida IT fanlarini kengaytirish, qayta 

tayyorlash dasturlarini joriy etish. 

3. Sunʼiy intellekt va katta maʼlumotlar texnologiyalarini joriy etish: davlat 

xizmatlarida, sanoat va qishloq xojaligida sunʼiy intellektni qoʻllash. 

4. Elektron tijoratni qoʻllab-quvvatlash: huquqiy bazani takomillashtirish, 

raqamli tolov tizimlarini rivojlantirish. 

5. Kiberxavfsizlikni taʼminlash: maʼlumotlarni himoya qilish tizimini 

mustahkamlash, xalqaro standartlarni joriy etish. 

